
AVPN & Yayasan Hasanah Membawakan Annual Global
Conference 2023 ke Malaysia

Bertemakan "Global Challenges: Asian Solutions”, persidangan ini dibawakan dengan
kerjasama The Hasanah Forum 2023, menghimpunkan lebih 1,000 wakil delegasi untuk
membincangkan cabaran impak sosial yang khusus didepani Asia

SIARAN SEGERA

KUALA LUMPUR, 23 Mei 2023 - AVPN, rangkaian terbesar pelabur sosial yang aktif di
Asia, hari ini mengumumkan AVPN Global Conference 2023 yang bakal tiba, iaitu
persidangan pelaburan sosial terbesar di Asia yang menghimpunkan para pelabur global
dan Asia, pemberi dana, dermawan, pembuat dasar, serta Rakan-Rakan Terhad’,
menjadikan ini kali pertama persidangan tahunan ini diadakan di Malaysia.

Berlangsung di Kuala Lumpur dari 20 hingga 22 Jun 2023 dan dibawakan bersama
Yayasan Hasanah, sebuah yayasan di bawah Khazanah Nasional, dana kekayaan negara
Malaysia, AVPN Global Conference menekankan untuk mengetengahkan suara Asia di
persada perbincangan global. Bertemakan "Global Challenges: Asian Solutions”,
persidangan ini akan menekankan kepemimpinan Asia dalam menangani isu-isu
mendesak dalam aspek gender, iklim, penjagaan kesihatan, dan sara hidup melalui
kerjasama dan pemilikan bersama oleh komuniti.

Pada masa yang sama, turut berlangsung serentak ialah The Hasanah Forum (THF),
forum impak sosial pertama di Malaysia yang dianjurkan oleh Yayasan Hasanah. Pada
2021, di tahun pertama penganjurannya, THF menggesa sektor impak sosial untuk
mendalami semula apakah erti di sebalik usaha berbuat baik - menganjak persepsi
daripada hanya melihatnya sekadar sebuah usaha kebajikan, kepada sebuah usaha yang
memperjuangkan keadilan bagi rakyat. Pada tahun ini, bertemakan “Fostering Justice-
Based Philanthropy: Shifting the Narrative to Action”, edisi kedua THF ini akan
memperkukuh initipati dialog sebelum ini untuk mendorong pula tindakan di dunia
sebenar.

Naina Subberwal Batra, Ketua Eksekutif AVPN, berkata, "Terdapat keperluan
mendesak untuk bersama menangani keperluan kritikal dan isu-isu yang menekan di
rantau kita. AVPN Global Conference dianjurkan untuk menghimpunkan wakil delegasi
yang berminat dalam impak sosial, agar mereka dapat menemui rakan kerjasama,
mendapatkan inspirasi oleh pencapaian di luar sana, dan menimba ilmu dalam amalan
terbaik di seluruh Asia. Di AVPN, kami sentiasa memperjuangkan semangat kolaborasi
dan kerjasama serta model-model berpendekatan Asia yang berkesan dalam mendorong
impak sosial. Justeru, persidangan ini adalah tempat yang terbaik untuk menyaksikan
terbentuknya kerjasama baharu, inovasi dalam pembiayaan pemangkin, dan hasilnya,
pelaburan modal yang lebih besar ke arah impak di rantau kita."

! Termasuk pengurus aset, family office, dan pelabur institusi.

Dato’ Shahira Ahmed Bazari, Ahli Lembaga Pengarah dan Pengarah Urusan
Yayasan Hasanah, berkata, "Kami gembira bekerjasama dengan rangkaian pelabur
sosial seperti AVPN, yang mempunyai jangkauan global dan fokus impak di Asia. Kami
berharap dapat memberikan pemahaman yang lebih mendalam kepada wakil delegasi
global dan serantau tentang konteks pelaburan sosial di Malaysia, berlatarbelakangkan
rantau Asia yang lebih meluas. Memainkan peranan sebagai Convenor (Penghubung),
Collaborator (Rakan Kerjasama) dan Catalyst for Change (Pemangkin Perubahan) dalam
sektor impak sosial, kami merasakan ia menjadi tanggungjawab kami untuk
menyampaikan perbincangan terkini dalam ruang ini ke Malaysia. Oleh itu, membawakan
persidangan ini ke tanah air adalah langkah yang terbaik."

AVPN, dengan lebih 600 ahli yang pelbagai dari 33 pasaran, membolehkan kerjasama
antara pembuat dasar, ‘family office’, yayasan, dan sektor swasta; memanfaatkan
keperluan sektor, pengetahuan, dan persekitaran dasar, di samping meningkatkan impak
dan aliran modal yang digunakan untuk merapatkan kesenjangan dalam Matlamat
Pembangunan Lestari (SDG) di Asia.

Selama tiga hari, AVPN Global Conference 2023 dijangka akan mengalu-alukan lebih
daripada 1,000 peserta darilebih daripada 40 pasaran untuk berkumpul dan menjalinkan
hubungan melalui pelbagai sesi sidang utama dan sesi perkongsian, pameran impak
secara langsung, bengkel dan masterclass, serta pelbagai aktiviti lain. Peserta pada tahun
ini dijangka dapat mendengar sudut pandang daripada pelbagai pakar industri, seperti
Ajay Piramal (Piramal Foundation), Cathy Marsh (Asian Development Bank), Dato' Amirul
Feisal Wan Zahir (Khazanah Nasional Berhad), Eric Rice (BlackRock), Gabriel Leung (Hong
Kong Jockey Club Charities Trust), Kathleen Chew (YTL Foundation), Pamela Alexander
(KKR), Rob Rosen (Bill & Melinda Gates Foundation), Stephen Lee (Nuveen & TIAA
Investments), dan banyak lagi. Untuk maklumat lanjut mengenai persidangan ini, sila
layari https://avpn.asia/conference/.

Sementara itu, The Hasanah Forum bertujuan untuk mengetengahkan amalan terbaik
dan pembelajaran utama dalam rantau ini ke Malaysia, melalui pertukaran ilmu
pengetahuan, sekaligus memacu perbincangan berorientasikan tindakan, dan memupuk
kepimpinan pemikiran dalam menghadapi arena filantropi yang kian berubah, ke arah
tindakan di dunia sebenar. Tahun ini, peserta akan mendengar amalan terbaik daripada
pemimpin dan pelaku dalam ekosistem impak sosial, meliputi organisasi masyarakat sivil,
perusahaan sosial, organisasi korporat, pembuat dasar, dan akademia seperti Datuk
Johan Mahmood Merican (Kementerian Kewangan, Malaysia), Ng Boon Heong (Temasek
Foundation), Anshu Gupta (Goonj), Cliff Prior (Global Steering Group for Impact Investing),
Louise Pulford (Social Innovation Exchange, SIX), Dato' Seri Paduka Maimunah Mohd
Sharif (UN-Habitat), Ganesh Muren (Saora Industries), Prof. Tan Sri Dr. Jemilah Mahmood
(Sunway University Malaysia), Matthew Smith (Fortify Rights), Rashvin Pal Singh (Biji-biji
Initiative), Dr. Ruth Shapiro (Centre for Asian Philanthropy and Society, CAPS), Pritha
Venkatachalam (The Bridgespan Group), dan Dr. J. Satrijo Tanudjojo (Tanoto Foundation).

Untuk akses percuma ke THF, saksikan siaran langsung online dan daftar di
thf.yayasanhasanah.org.

Mengenai AVPN

Asia Venture Philanthropy Network (AVPN) adalah rangkaian terbesar pelabur sosial di Asia, yang
terdiri daripada lebih 600 ahli yang pelbagai dari 33 pasaran. Misi kami adalah untuk
meningkatkan aliran dan keberkesanan modal kewangan, modal insan, dan modal intelektual di
Asia dengan membolehkan ahli kami mengalirkan sumber ke arah impak. Sebagai pembina
ekosistem, AVPN menghubungkan, mempelajari, bertindak, dan memimpin melalui bidang-
bidang utamanya dan meningkatkan keberkesanan modal yang digunakan; dengan
memanfaatkan keperluan bidang setempat, kepakaran serantau, dan pandangan dasar.

Untuk maklumat lanjut mengenai AVPN dan usaha kami, sila layari laman web kami dan baca
Laporan Tahunan Terkini kami untuk tahun 2021/22.

Mengenai Yayasan Hasanah

Yayasan Hasanah (“Hasanah”) merupakan sebuah yayasan berasaskan impak di bawah Khazanah
Nasional Berhad (“Khazanah”), dana kekayaan berdaulat Malaysia. Hasanah lahir sebagai sebuah
yayasan penganugerahan geran bebas pada 1 Julai 2015; sebuah kesinambungan kepada usaha
Tanggungjawab Korporat (CR) yang sebelumnya dipacu oleh Khazanah untuk sembilan tahun.
Sebagai organisasi penganugerahan geran, Hasanah menjangkau lebih daripada wang ringgit
untuk memudahkan ekosistem transformasi, bekerjasama dengan pelbagai pihak
berkepentingan, menanamkan semangat advokasi dan membina kemampuan dalam lima bidang
tumpuan utamanya: Pendidikan; Pembangunan Komuniti; Alam Sekitar; Kesenian & Ruang Awam;
dan Pengetahuan. Secara kolektif dan kolaboratif, Hasanah berharap dapat menggerakkan
anjakan reformasi sosial dan masyarakat untuk rakyat Malaysia, ke arah memajukan Malaysia.
Untuk maklumat lanjut, sila layari www.yayasanhasanah.org .

Untuk sebarang pertanyaan media, sila hubungi:

Yvonne Koh Liew Li Enn

Susie Lim-Kannan Zeffri Yusof

AVPN Yayasan Hasanah

